
I. Politicki sistemi muslimanskog svijeta
Termin 'politicki sistem' koristi se u uzem i sirem smislu. U uzem smislu politicki
sistem je skup formalnih pravnih institucija koje ¢ine drzavu. U sirem smislu on
ukljucuje 1 propisane i stvarne oblike politickog ponasanja; pravnu organizaciju
drzave i njeno stvarno funkcioniranje. U najsirem smislu, politicki sistem se moze
posmatrati kao skup ‘procesa interakcije' ili kao podsistem druStvenog sistema koji
je u interakciji sa drugim nepolitickim podsistemima kao s$to je ekonomski,
naprimjer. Prvu definiciju najcesée koriste pravnici a druge dvije politolozi. U
ovom tekstu rije¢ je o politickim sistemima u drugom i treCem smislu jer da bi bilo
korisno izicavanje drzavnih struktura uvijek mora iéi uporedo sa izucavanjem
stvarnih politickih procesa.l

Covjek je u povijesti proizveo mno$tvo razlicitih politickih sistema a
politolozi od starogrckih vremena pokusavaju unijeti analitickog reda u to
MNOStvo ragijajudi razlicite tipologije i modele, klasifikacije, kategorije i sheme.
Postoji, naprimjer, klasicna (Aristotelova) distinkcija izmedu vlada s obzirom na
broj vladara i nacin na koji upraznjavaju vlast (monarhija, aristokratija i
demokratija i njihovedpacene forme tiranija, oligarhija i anarhija). Postoje sheme
koje politicke sisteme klasificiraju prema klju¢nim institucijama (parlamentarni,
predsjednicki i polupredsjednicki sistem). Standardizacija 'demokratskih' oblika
vladavine je takve podjele ucinila uglavnom beskorisnim. Max Weber i mnogi
drugi klasificiraju sisteme prema osnovnim principima politickog autoriteta ili
oblicima legitimiteta (karizmati¢ni, tradicionalni, racionalno-pravni i drugi). Karl
Marx i njegovi sljedbenici politicke sisteme dijele po osnovu vladajuce ekonomske
klase (feudalni, kapitalisticki, socijalisticki ili komunisticki). Konac¢no, postoje
moderni pokusaji podjele politickih sistema prema strukturi, funkciji 1 politickoj
kulturi.

Za svrthu ovog teksta najznacajnija je ona klasifikacija koja politicke sisteme
klasificira ovisno o nacinima preuzimanja i predaje politicke moc¢i, odnosno vlasti,
njenom upraznjavanju i kontroli. U modernim politickim sistemima vlast se
prenosi uglavnom na éetiti nadina: 1) nasljedstvom, 2) ustavnim odredbama, 3)
izborima i 4) silom. Ovisno o ulozi koju sila igra u odrzavanju na vlasti i kontroli
politicke modi sisteme je moguce podijeliti na autokratske i neautokratske.
Totalitarizam i ustavna demokratija stoje na dva kraja ovog kontinuuma na kojem
je jos mnostvo medutipova (razne vrste diktatura kao $to su vojna diktatura i
apsolutisticka monarhija, zatim oligarhija itd.). Kljucne odlike autokratije su
koncentracija ukupne efektivne vlasti u jednom centru (pojedincu ili grupi) i
upotreba sile radiprecavanja pojave opozicije. S druge strane, neautokratske
rezime karakteriSe postojanje viSe takvih centara politicke moci te veéi obim
individualnih politickih sloboda.

U muslimanskom svijetu zastupljeni su gotovo svi tipovi politickih sistema,
mada najmanje onaj koji je danas najpozeljniji: ustavna demokratija koja garantira
najvise politickih sloboda i1 prava svojim gradanima.

1 Encyclopedia BritarRalitical Systems».



Diktatori porijeklom iz vojno-sigurnosnih struktura danas viladaju
znacajnim brojem muslimanskih zemalja ukljucujuci Tunis i AlZir. Do maja 2003.
vojnici su vladali i u Iraku, do 1998. u Indoneziji, a povremeno vladaju Nigerijom,
Turskom i BangladeSom, najmnogoljudnijim muslimanskim zemljama. Rezimi
Tunisa, Sirije i donedavno Iraka su ujedno i najbrutalniji. Tunis pod totalitarnim
rezimom nekada Burgibe a danas Alijja Zejnu 'l-abidina, Sirija pod porodicom
Hafiza Asada, Irak pod Saddamom Husejnom i neke druge, uglavnom
sjevernoafricke drzave, postali su tamnice za desetine hiljada svojih gradana kao
politickih zatvorenika. Sirijski grad Hama postao je simbol odnosa ovih vlasti
spram svojih podanika. U tom gradu u februaru 1982. g. pobunile su se sunnije
protiv alevijskog diktatora Hafiza Asada. Asad je na grad poslao vojsku pod
komandom svoga brata ¢iji su tenkovi i avioni srediste grada sravnili sa zemljom.

Pod rusevinama grada ostalo je izmedu dvadeset i trideset pet hiljada muskaraca,
Zena i djece.

Nekoliko muslimanskih zemalja su apsolutisticke monarhije (Maroko,

Jordan, Saudijska Arabija, Kuvajt, Ujedinjeni Arapski Emirati, Bahrejn, Katar,
Oman, Bruneji i Iran do 1979.). Sve one, bez izuzetka, su saveznice SAD a u
zadnjih deset godina krenule su putem kontroliranog otvaranja i veceg ucesca

gradana u upravljanju, posebno Bahrejn i Kuvajt.

Nekolicina muslimanskih zemalja su deklarirane islamske republike
(Pakistan, Iran, Mauritanija, Mjesecevi otoci). U sustini, Pakistan je nestabilna
demokratija sa Cestim vojnim udarima a Iran teo-demokratija koja je pod
pritiskom iznutra da se reformira.

Sluzbeni naziv Afganistana pod talibanima (1996.-2001.) bio je ‘'Islamski
Emirati Afganistan’. Kao Sto i sam naziv kaze, ta drzava je najviSe nalikovala na
tradicionalni savez muslimanskih plemena. U posljednjih dvadeset godina
Afganistan se od ponosa muslimanskog otpora stranoj okupacijibuzingika
muslimanskog svijeta pretvorio u simbol njegovog neuspjeha i sramotu. U njemu
su mnoge bolesti savremenih muslimanskih druStava doSle do punog izrazaja:
tribalizam, iskljucivost i netolerancija prema oponentima itd. Iako su snage
NATO-a danas prisutne u Kabulu, Afganistan nakon ruske okupacije, civilnog
rata, talibanske diktature i americke invazije izgleda beznadezno ostavljen da se
nosi sa uzasnim naslijedem tri rata u dvadeset godina: milionima sirocadi, invalida,
udovica, meduetnickom netrpeljivoséu, nepismenoscu, razrusenom ekonomijom i
etiketom terotistickog drustva. U mjeri u kojoj Afganistan od 1992.-2001. moze
biti primjer politickog ponasanja muslimana kada su prepusteni sami sebi,
opravdana je zabrinutost za politicku budu¢nost muslimana.

Veliki broj muslimanskih zemalja prolazi kroz proces tranzicije iz
socijalistickog jednopartijskog u visepartijski sistem (Albanija, Azerbejdzan,
Uzbekistan, Kazahstan, Tadzikistan, Kirgistan, Turkmenistan). BivSi komunisti
Tadzikistana, Uzbekistana i Azglana najodlucniji su u guSenju svake
opozicije, a posebno islamske. Sa svojom autokratskom proslosti hrve se i etnicki i
politicki veoma heterogena Indonezija.

2 Robert Fisk, «No Tears for Assad in City of Slaughtdgpendet®. 6. 2002; Middle East Wa&yria Unmasked:
The Suppression of Human Rights by the Asd Redintéuman Rights Watch, 1990); Thomas Freedman,
From Beirut to Jerugalemadon: Collins, 1990), John Keane, «The Limits of Seculari8@zam Tamimi i J. L.
Esposito (ur.)slam and Secularism in the Mid{(Ne®asbrk: New York University Press, 2000), 37.



Dva tradicionalna muslimanska druStva u kojima su projekti prisilne
modernizacije vidno propali su Jemen i Somalija koji funkcioniraju kao savezi
plemena viSe nego moderne nacionalne drzave.

U podsaharskoj muslimanskoj Africi (Senegal, Gambija, Gvineja, Cad,

Niger, Nigerija, Benin itd.) proces demokratizacije politickih procesa u posljednje

Vrijeme teCe sa manje trenja i relativno veéim uspjehom nego u drugim dijelovima
muslimanskog svijeta. U tom dijelu svijeta nalaze se, prema piregdam
Housea, dvije trenutno najdemokratskije muslimanske zemlje: Senegal i Mali.
Zanimljivo je da u nekimd nearapskih africkih muslimanskih zemalja od
nezavisnosti vlast drze krsc¢ani i da to nije bio povod politickih nemira.

Konac¢no, neka muslimanska drustva jos su prakticno kolonije ili pod
okupacijom (Palestina, Cecenija u Rusiji, Kagmir u Indiji, Mindanao na Filipinima,
Sinkjang ili Isto¢ni Turkestan u Kini, te Kosovo u Srbiji do ljeta 1999.). U svijetu u
kome se neke sile ponaSaju kao da su u civilizacijskom ratu sa islamom,
muslimanske manjine ne mogu ocekivati nista lakSe 21. stolje¢e od onog proslog
koje je posebno za njih bilo veoma krvavo.

IT. Osnovne karakteristike politickih sistema muslimanskog svijeta
SROLWLYND . QAI@R hHAIGIGh sloboda, u njihovim razlicitim
oblicima, te krSenje gradanskih i politickih prava glavna su karakteristika velikog
broja politickih sistema muslimanskog svijeta danas. Nema nijedne muslimanske
drzave koja je od sticanja formalne nezavisnosti do danas imala regularne izbore
na kojima je dolazilo do mirne smjene vlasti. Jedina muslimanska zemlja koja je od
sticanja nezavisnosti do danas imala redovne formalne demokratske izbore jeste
Malezija ¢iji se sistem najcesc¢e oznacava kao poludemokratija jer u njemu, uprkos
redovnim izborima, nikada nije doslo do smjene elite na vlasti. Malezija je inace
ustavna monarhija vestminsterskog tipa sa elementima konsocijalne demokratije
koja je u izvjeStafareedom in the World 28€03ecna kao poluslobodna zemlja,
dvadeset Sest mjesta iza Bosne i Hercegovine.

Posebno tesko stanje politickih sloboda je u arapskim zemljama od kojih
prakticki nijedna nije politicki slobodna za svoje gradane i koje je Fereed Zakaria
nedavno nazvao 'politickom pustinjom'.3 Prema kriterijim&reedom Hoeassamo
Mali i Senegal, inace relativno maloljudne muslimanske zemlje, mogu se smatrati
Slbodnim. Dvadeset sedam muslimanskih zemalja (ukljucujuéi AlZir, Bruneje,
Kazahstan, Kirgistan, Liban, Maldive, Oman, Pakistan, Tadzikistan, Tunis, U. A.
E., Jemen, Afganistan, Egipat, Iran, Katar, Somaliju, Uzbekistan, Sudan, Saudijsku
Arabiju, Siriju, Irak, Libiju), po tom izvjeStaju, nije slobodno. Zadnjih Sest drzava
svrstano je sa Sjevernom Korejom, Burmom i Kubom u grupu devet
najneslobodnijin zemalja svijeta. Regionalno, arapski svijet je najneslobodnija od
sedam regija u svijetu, a pristup informaciono-komunikacijskim tehnologijama u
arapskim zemalja je slabiji nego li i u podsaharskoj Africi.

Prema istom izvjeStaju poluslobodnim se moze smatrati joS osamnaest
muslimanskih zemalja (ukljucujuc¢i Albaniju, Tursku, Banglades, Indoneziju,
Gambiju, Niger, Mseceve otoke, Dzibuti, Nigetiju, Jordan, Bahtejn, Kuvajt,
Mauritaniju i Maroko). Njima bi se mogao pridodati i Pakistan u kratkim
periodima izmedu vojnih udara.

3 Fareed Zakaria, «The Politics of Rage: Why Do They Hatddveweels. oktobar 2002.



Drugim rijec¢ima, velika veéina muslimana nisu gospodari svoje politicke
sudbine. Najvaznijglluke za njih donose autokrate i diktatori, najé¢esée vojni. Ti
nekadasniji ideoloski zagovornici socijalizma a danas diskreditirani, nelegitimni i
podanicki rezimi represivni drzavni aparat koriste radi opstanka na vlasti. U
nekima od tih sistema postoje formalno registrirane stranke ali je vlast rezervirana
za jednu stranku. Drugi sistemi ne mare mnogo za takve politicke igre. U prici o
slobodama u muslimanskom svijetu posebno zabrinjava ¢injenica $to se u njemu,
za razliku od juzne Evrope, Latinske Ameriktocne Evrope, u posljednjih
trideset godina nije desio nikakav vidan napredak. Sadasnja situacija politickih
nesloboda onemogucava ne samo izlazak iz krize ve¢ i svaki smisleni razgovor o
jednoj takvoj strategiji. Zato je liberalizacija politickih sistema muslimanskoga
svijeta nuzan, mada ne i dovoljan, uvjet pozitivnih promjena.

SROLWLYND QPh¥dVddtahjd6hRpBlidckih sloboda, druga bitna

odrednica politickih sistema muslimanskog svijeta je politicka nestabilnost. Neki

od faktora te nestabilnosti, kao Sto su neinstitucionalizirana borba za vlast,
nerazvijene procedure nasljedivanja ¢ak i unutar jedne dinastije i tenzije izmedu

razlicitih muslimanskih etnickih skupina, unutrasnjeg su porijekla i stolje¢ima su

stari. Drugi, kao Sto su nagilizam, kriza identiteta, raslojenost izmedu
sekularista i vjernika, rezultat su djelovanja kolonijalista u muslimanskom svijetu
§to nimalo ne amnestira same muslimane i njthovu elitu od odgovornosti. Uopce

je nemoguce danas$nje muslimanske politicke sisteme razumjeti bez uvida u
kolonijalno naslijede i neokolonijalnu politiku u muslimanskim drustvima.

Do 18. stolje¢a politicku kartu muslimanskog svijeta mijenjale su
organizirane vjerske sekte (ismailije, mehdijski pokreti, itd.), migracije stanovniStva
| uspon novih dinastija. U zadnja dva stoljeca, pak, tri najuticajnija faktora
promjene u muslimanskom svijetu, kolonijalizam, nacionalizam i revolucionarni
sekularizam, dolaze sa Zapada.

Kada su evropske sile pocele osvajati muslimanski svijet jedini protivnik
bili su im muslimani koje je na otpor potakla njihova vjera. U kasnom 18. pa ni u
19. stoljecu nije bilo druge sile koja bi muslimane mogla mobilizirati na otpor.

Odluc¢ni da uniste to jedino srediste otpora kolonijalne sile su uglavhom postupale

PO reeptu kojeg je 1901. formulirao baron Carr de Vaux sa Katolickog instituta a

po kome je zadatak kolonijalista bio da «podijele muslimanski svijet i sruSe
njegovo moralno jedinstvo koristedi etnicke i politicke razlike...».4 Taj cilj nije bilo

lahko posti¢i dokle god su muslimanski narodi poStivali svoje tradicionalne
autoritete, prije svega vijerske. Zato su se kolonizatori potrudili da razlicitim

mjerama uniste staru i, uglavnom kroz obrazovanje, formiraju novu elitu «koja ce

biti posrednik izmedu nas i miliona kojima vladamo; elitu koja ée biti indijska po

ktvi i boji, engleska po ukusu, nacinu razmisljanja, ponasanju i intelektu.»® Bila je

to broj¢ano mala skupina prozapadno orijentiranih osoba koje su bile potpuno

odane i zadivljene svojim kolonijalnim gospodarima. Za razliku od naroda koje su
trebali predstavljati, oni su bezrezervno prihvatili zapadne ideje i institucije
nacionalizma, nacionalne drzave i kapitalizma. Dugo vremena oni su vjerno sluzili
svojim gospodarima da bi nakon Prvog svjetskog rata, posto su same kolonijalne

4 Abdul Rashid MoteRolitical Science: An Islamic Péhspectioek: St. Martin's Press, 1996), 9.
5Moten, 10.



sile u njima probudile nacionalna osjecanja, oni postali sve nervozniji zbog jo§
snaznijeg prisustva kolonizatora u njihovim zemljama. Drugi svjetski rat oznacio je

kraj mo¢i Engleske, Francuske i drugih evropskih sila i poceo je decenijski proces
dekolonizacije muslimana, koji je osim u centralnoj Aziji okoncan pocetkom
osamdesetih godina 20. stoljea. Kada su formalno odlazili, kolonizatori su
najradije iza sebe vlast ostavljali onima koji su im bili ideoloSki najblizi —
sekulariziranoj eliti, koju su sami odgojili, ili kooperativnim dinastijama (u Zalivu).
To ne znaci da su sekularisti uvijek predvodili oslobodilacku borbu, ve¢ da su je

uvijek kidnapovali. Alzir je, u tom smislu, dobar primjer.

RaslojenadruStva. Nikada stvarno osamostaljeni od bivSih gosp®dard,
rezimi uzivali su kratko podrSku svojih naroda koji su pokuSavali zaborauviti
kolonijalnu proslost, ponegdje, kao u Alziru, vrlo krvavu. Svojim narodima su
¢vrsto obecavali neovisnost, brzu modernizaciju i razvoj. Ubrzo Su se ti 0dnosi
promijenili. Sve je bivalo jasnije da novi vlastodrSci nisu mnogo, ako su ikako,
bolji od starih, da su ideoloski podjednako daleko od naroda kojim vladaju ali i
mnogo nesposobniji 1 Cesto pohlepniji od kolonijalista. Radikalni programi
modernizacije u Turskoj, Iranu, Afganistanu, Tunisu, Iraku, Siriji i drugdje duboko
su podijelili muslimanska drustva na vjernike i sekularne fundamentaliste koji su
evropske koncepte laicizma i sekularne drzave odvojene od crkve razumjeli kao
potpuni progn vjere iz politike. Ekonomski zaostala, neobrazovana, politicki
nerazvijena muslimanska druStva sve su se dublje dijelila po vjerskoj razdjelnici a
elita sve viSe udaljavala od naroda i pribjegavala sili. Sekularizirana elita je uvozila i
nasilno nametala strane zapadne institucije, zakone i procedure koje su potkopale
tradicionalni islamski drustveni sistem i stvorile akutnu krizu identiteta. Svuda u
muslimanskom  svijetu modernizacija je dovela do politicko-ekonomske
polarizacije i druStvene fragmentdcikako bez jedinstvenog nacionalnog
identiteta ne moze biti razvijenog politickog sistema, i kako je islam trenutno
jedina nepotroSena ideoloSka snaga, pomirenje tradicije i modernosti se postavlja
kao preduvjet politickog razvoja muslimanskih drustava. Bez premoscivanja
kulturnog jaza u sistemu vrijednosti izmedu vladara i onih kojima se vlada u
muslimanskom svijetu tesko ¢e biti legitimirati ijjedan politicki sistem.

Pored jaza izmedu sekularizirane elite i vjeri tradicionalno privrzenih
naroda, nestahosti doprinose i vjestacke granice nacionalnih drZzava. Neke od
njih su nastale za pregovarackim stolovima velikih sila (Jordan, Irak, Sirija, Liban).
Granice su cesto arbitrarno povlacene dijele¢i nedjeljivo 1 spajajuci nespojivo.
Pojedini muslimanski narodi su podijeljeni u desetine drzava (Arapi, npr.), dok
drugi (Kurdi) uopce nisu dobili svoju drzavu. Tako se savremena politicka historija
muslimanskog svijeta moze ¢itati i kao historija 'nacija' u nastajanju koje
pokuSavaju postati drzave tamo gdje ih nikada nije bilo i drzava koje pokuSavaju
legitimirati svoje postojanje nacionalnim principima. No, uprkos stranom porijeklu
ideje nacije i zalu mnogih muslimana za jedinstvenom zajednicom muslimana,
nacionalizam je savremene muslimane raspolutio kao rijetko koja druga ideja.
Granice svojih nacionalnih drzava u pitanje ne dovode ni ‘islamski revolucionari'.
Pakistan, koji je postao na ideji drzave za muslimane, podijelio se po etnickim

6 llustracije radi, jordanskom vojskom u prvom ratu protiv Izraela komandovali su britanski oficiri a
Dzibuti i danas koristi francuske ambasade kao svoju diplomatsku mrezu
7 Mir Zohair HusainGlobal Islamic PoliNiesv York: HarperCollins College Publishers, 1995), 163.



linijjama u cetvrtoj deceniji svoga postojanja. Na medunarodnom nivou drzave-
clanice Organizacija islamske konferencije 1 Arapska liga nikada nisu uspjele nadici
uske interese vladaju¢ih elita. Ambivalentan odnos muslimana prema
nacionalizmu zaista je zbunjujuéi i jo§ dugo e stajati na putu bilo kakvog
funkcionalnog jedinstvauslimanskog svijeta ¢ak i kada se muslimanski svijet
demokratizira i oslobodi svojih diktatora.

Visestruki neuspjeh sekularnifideologija. Od kraja Prvog svjetskog rata do
katastrofalnog poraza arapskih vojski u Sestodnevnom ratu 1967. g.
muslimanskim svijetom su bez velikog otpora dominirali sekularni nacionalisti,
Cesto sinovi oslobodilackih pokreta (Kemal Atataurk u Turskoj, Sa'd Zaglul i

Naser u Egiptu, Habib Burgiba u Tunisu, sultan Muhammed V u Maroku,
Sukarno u Indoneziji, Muhammed Ali Dzinna u Pakistanu). Bili su to nasljednici
sultana i kraljev@edernizatora iz 19. stolje¢a. Koncem Sezdesetih godina 20. st.
kombinacija neispunjenih velikih ocekivanja probudenih nacionalistickom
retorikom, porast stanovniStva, nagla urbanizacija, masovno obrazovanje, velika
nezaposlenost, te totalni neuspjeh nacionalnih ekonomija krunisan je vojnim
porazom od Izraela 1967. Sve Sto je uslijedilo nakon toga dodatno je potkopavalo
legitimitet sekularnih fundamentalistickih rezima: paljevina Mesdzidu 'l-aksaa,

Iranska revolucija, uspjeh dzihada u Afganistanu, raspad Sovjetskog Saveza,
rastu¢a nezaposlenost, Iracki napad na Kuvajt, propali mirovni pregovori Izraelaca

| Palestinaca itd. Kako im je legitimnost slabila a njihove ideologije (liberalizam,
sekularizam, nacionalizam, socijalizam, panarabizam, ba'sizam...), jedna po jedna,
diskreditirane u oc¢ima njihovih naroda, ti rezimi su se sve vise udaljavali od svojih

naroda i posezali za joS surovijom silom ili stranim patronima kako bi ostali na
pozicijama. U takvoj sitiji, uprkos represiji, islam se sve vise javljao kao najjaca
reformska snaga koja je u sjeni ostavila i liberalne sekulariste kompromitirane
saradnjom sa represivnim rezimima.

Kada je muslimanski svijet uSao u fazu desekularizacije ili postsekularizma
a islamska opozicija, uprkos represiji, postala najjaca i najorganiziranija, neki
vladari su pokusali manipulirati islamom kako bi izbili najja¢u kartu svojim
oponentima iz ruku. Rezultati su, za njih, bili porazni. Njihovo pristajanje na igru
legitimirad je islamski politicki diskurs a samo rijetki su njih prihvatili kao njegove
istinske predstavnike. Vecina ih je dozivjela kao licemjere. Tamo, pak, gdje su se
vlade odlucile za represiju samo su dodatno radikalizirale islamske pokrete i od
mirne proizveli nasilnu opoziciju.

Mnogi nesporazumi izmedu zapadnog i muslimanskog svijeta pocivaju na
neshvatanju ¢injenice da na Zapadu sekularizam asocira na slobodu, dobru
vladavinu, brigu za javno dobro, efikasne i kvalitetne javne usluge, predstavnicku
vlast, vladavinu prava, transparentnost, odgovornost, brigu za siromasne i
nemocne, ekonomski razvoj te individualni i kolektivni uspjeh a u muslimanskom
svijetu na krsenje gradanskih, politickih i ekonomskih prava, tiraniju, korupciju,

8 O funkcionalnom nejedinstvu atapskog svijeta sviedo¢i podatak da meduarapska trgovina predstavlja

samo 7-10% ukupne arapske vanjske trgovine. UNDP i Arab Fund for Economic and Social
DevelopmentArab Human Development Report 2002: Creating Opportunities for Fiaes Genlerations
UNDP, 2002), 126.

9 John L. Esposito, «Islam and Secularism in the Twenty-First Century» u Tamimi i Esdskita and),
Secularism in the MiddlelEB2t



neefikasnu javnu upravuedii, otudenost, vojne poraze i svaku vrstu neuspjeha.
Zahvaljujuéi neodgovornom i avanturistickom10a ¢esto i kriminalnom ponasanju

elita na vlasti, svi izvori potencijalne mo¢i muslimanskog svijeta (duhovnost,
geopoliti¢ki polozaj, prirodni i ljudski resurSi) postali su uzrocima muslimanske
patnje.

Korumpiranost 1judskog dostojanstva nema bez slobode. Medutim, ekonomski

razvoj 1 eliminaciju siromastvo moguce je posti¢i, pod odredenim uvjetima, i pod
neslobodnim politickim rezimima, kao $to su pokazali autoritarni sistemi Hong

Konga, Tajvana, Koreje 1 Singapura. U te uvjete svakako spada i svodenje

korupcije na tolerantnu mjeru i briga za javno dobro. Upravo korumpiranost
sadasnjih politickih sistema u muslimanskom svijetu ne omogucava razvoj ni u

tom pravcu. Najbolje rangirana muslimanska zemlja na listi najmanje
korumpiranih zemaljeransparency Internateana@02. bila je Malezija tek na 33.
mjestu, zatim Tunis na 36., Maroko 52, Egipat 62, Turska 64, Senegal 66, Malavi
68, Uzbekistan 68., Pakistan 77., Kazahstan 88., Azerbejdzan 95., Indonezija 96.,
Nigerija 101. i BangladeS 102. mjestu.

ITI. Perspektive: Izmedu potencijala i sumorne stvarnosti
Prema lzvjeStaju o ljudskom razvoju Razvojnog programa UN za 2002. god.
samo pet muslimanskih drzava ulazi u krug zemalja sa visokim stepenom ljudskog
razvoja (Bruneji, Bahrejn, Kuvajt, U. A. E. i Katar). Ustvari radi se o jako malom
broju muslimana (tek 6 mil.) koji se nalaze u toj kategoriji. Gotovo je nevjerovatno
da ni maloljudni i naftom bogati Bruneji nisu rangirani bolje od brdovite Slovenije,
niti Katar od Hrvatske koja je koliko jucer izasla iz rata. Dvadeset Cetiri
muslimanske zemlje su svrstane u grupu zemalja sa srednjim standardima ljudskog
razvoja a sedamnaest u grupu sa niskim standardima. Najbolje rangirana
mnogoljudna muslimanska zemlja (Turska) nalazi se na 85. mjestu, slijede Iran na
98., Indonezija na 110., Egipat na 115., Pakistan na 138., BangladeS na 145. i
Nigerija na 148. mjestu (od ukupno 173 zemlje). Ocekivani Zivotni vijek u ovim
MNOGljudnim zemljama krece se od 50 do 69 godina, dok je u zemljama
Organizacije za ekonomsku saradnju i razvoj (OECD) 76,4 godine a u svijetu 66,9
godina. Nemali broj muslimanskih zemalja ima pismenost manju od 50% pri cemu
je Niger neslavni rekorder sa svega 15,9% pismenih punoljetnih stanovnika.
Polovinom 1990.-ih procenat omladine u studentskoj dobi koja studira na
univerzitetima u arapskom svijetu je svega 13%. To je neSto bolje od prosjeka
zemalja u razvoju (9%) ali daleko ispod prosjeka industrijaliziranih zemalja (69%).
Predvida se da ¢e arapske zemlje taj procenat dostiéi tek 2030.

Ekonomski govoreci, prosjecan bruto drustveni proizvod po stanovniku
(BDP po glavi stanoynikéijetu 2000. bio je 7.446 americkih PPP dolara. Nijedna
mnogoljudna muslimanska zemlja (Turska, Iran, Egipat, Pakistan, Banglades,
Indonezija i Nigerija) nemaju ni priblizan BDP po glavi stanovnika. Prosjecan
BDP po stanovniku u arapskim zemljama izrazen u medunarodnim dolarima

107edan od najskupljih, ako ne i najskuplji avanturisticki potez 20. stolje¢a bila je iracka agresija na Kuvajt
1990. koja je, prema procjenama ckonomskih struc¢njaka, afektirane arapske zemlje kostala oko 570
milijardi ameri¢kih dolara.

11 United Nations Development Progrdimman Development Repor\N2802/ork: Oxford University
Press, 2002).



(PPP) je 2000. g., uprkos naftnom bogatstvu, bio 4.793 PPP dolara. Usporedbe
radi, BDP po stanovniku zemalja clanica OECD-a iznosio je 23.569 PPP dolara, a
jedne Slovenijel7.369 i Hrvatske 8.091 PPP dolar.

Kada je, pak, rije¢ o bruto drustvenom proizvodu (BDP uocljivo je da tek
cetiri muslimanske zemlje imaju BDP veéi od 100 milijardi americ¢kih dolara (S.

Arabija - 173, Turska — 200, Indonezija - 153 i Iran - 105). Usporedbe radi
Sesnaest multinacionalnih kompanija je 2000. g. imalo vedi godisnji prihod.12

Ukupan bruto drustveni proizvod svih arapskih zemalja 2000. (603,5 milijardi
US$) maniji je od onog Kanade (687 milijardi US$) a da ne govorimo o ostalim
clanicama Grupe 7 najrazvijenijih zemalja svijeta. Ekonomija SAD sa BDP 2002.

od 9.837 milijardi americkih dolara je oko 16 puta veéa od ekonomija svih

dvadeset i dvije arapske zemlje. Situacija je neSto bolje ako se posmatra u PPP
americkim dolarima $to je bitno za kvalitet Zivota ali ne i za relativhi odnos
ekonomija.

Izvjestaj takoder pokazuje da je zlatno doba ekonomskog prosperiteta
davno proslo za dvije skupine muslimanskih zemalja: 1) naftom bogatih zemalja i
2) bivSih sovjetskih republika. Prve zemlje su svoj ekonomski vrhunac dozivjele
1979. i 1980. a ove druge polovinom osamdesetih. Kada su u pitanju naftom
bogate zemlje sada je jasno da je vrijeme ekonomskog procvata minulo. Procjene
su da je taj rat zemlje Zaliva kostao oko 600 milijardi americkih dolara. Ukratko,
muslimanski svijet je ekonomski iscrpljen kolonijalizmom, neokolonijalizmom,
stalnim medunarodnim i gradanskim ratovima i korupcijom lokalnih vladaju¢ih
neokolonijalistickih, prozapadnih elita koje su na vlast dosle na krilima borbe
protiv kolonijalizma da bi im potom jedini cilj postao da kopiraju svoje
dojucerasnje omrazene vladare.

Mozda najsvjetlija tacaka ekonomskog razvoja u posljednje dvije decenije u
muslimanskom svijetu je Malezija. Medutim, ta divna zemlja je domovina znacajne
kineske manjine koja, uprkos svih drzavnih nastojanja da uveca udio vedéinskih
Malajaca (muslimana) u ckonomiji, jos uvijek kontrolira oko dvije trecine
Mdezijske ekonomije. Otuda je sporno zakljucivati da su muslimani glavna
pokretacka snaga malezijskog uspjeha.

Podaci iz spomenutog UNDP-eovog izvjeStaja ukazuju i na veliku socijalnu
nepravdu u muslimanskom svijetu i to na dva nivoa: izmedu drustava i unutar
druStava. Neke od muslimanskih zemalja spadaju u sami vrh najbogatijih zemalja
svijeta (Bruneji i zemlje Zaliva) dok su druge na samom dnu (Niger, Cad, Nigerija
itd.). S druge strane, iako IzvjeStaj ne donosi podatke pretpostaviti je da postoje
velike razlike i unutar samih tih bogatih druStava. Sam nedostatak podataka o
ovome dovoljno govori o nedostatku svijesti ili nebrige za ovaj problem.

Ovaj izvjestaj potvrduje da je siromastvo masovna pojava u muslimanskom
svijetu. Prema spomenutom izvjeStaju UNDE:- 2002. izmedu 45-90%
populacije u najmnogoljudnijim muslimanskim zemljama ili zemljama sa velikom
muslimanskom manjinom zivi na manje od dva PPP dolara dnevno. To je situacija
sa Indonezijom (55,3%), Egiptom 52,7%), Jemenom 45,2%), BangladeSom
(77,8%), Nigerijom, Mauritanijom, Senegalom, Gambijom, Malijem, Pakistanom
(85%), Burkinom Faso (85%), Nigerom (85%), Indijom i nekim drugim zemljama.
Medu zemljama za koje nalazimo podatke najnizi procenat takvih osoba medu

12Vidi listu 500 najve¢ih kompanija na svijetu na URL:http//www.fortune.com.



muslimanskim zemljama ima Jordan (7,4%), dok Turska ima 18% takve
populacije. Mnoge muslimanske zemlje, posebno zalivske vise uopce ne daju ove

podatke mada su doskora imali dvocifreni procent ovakvog stanovnistva. Ukratko,
vedina najsitfomasnijih zemalja svijeta su ili muslimanske zemlje ili zemlje sa
znacajnom muslimanskom manjinom. Raduje ipak podatak da je postotak
apsolutno siromasnih (manje od jednog dolara dnevno) manji u arapskom svijetu
nego u bilo kojoj drugoj regiji u razvoju (manje od 2,5%). Nije isklju¢eno da je

razlog tome islamska briga za siromasne.

Prema podacima istog izvjeStaja Zzene svugdije u svijetu viSe rade i duze zive
od muskaraca a u mnogim zemljama pohadaju Skole u veéem procentu od
muskaraca. Muslimanske zemlje uglavnom nisu izuzetak kada su rad i zivotni vijek
u pitanju Medutim, stopa punoljetne nepismenosti je mnogo veca kod zena nego
kod muskaraca (u Nigeru je tek 7,4% zena pismeno, u Jemenu 22,7%, u
BangladeSu 28,6%, u Pakistanu 28,9, u Nigeriji 52,5%, S. Arabiji 64,4%, a u
cijelom arapskom svijetu 47,3%). Posebno je BDP po stanovniku za Zene mnogo
manji, ¢ak do nekoliko puta od onog muskaraca (u S. Arabiji skoro osam puta, u
Libiji, UAE cetiri puta, u Jemenu, Iranu, Kuvajtu, Egiptu, Pakistanu tri puta, itd.).

Prema ovim podacima zene su u odnosu na muskarce u posebno nezavidnom
polozaju u S. Arabiji, Jemenu 1 Omanu. Konacno, u svijetu 13,6% parlamentaraca
Su zene, a u arapskom svijetu tek 3,5%.

GeostrateSki i geoekonomski polozaj muslimanskog svijeta je vazan bez
obzira koje teorijsko polaziste koristili u njegovoj ocjeni. Najvaznija karakteristika
geopolitike muslimanskog svijeta je C¢injenica da se on sastoji od strateski
najvaznijih dijelova Rimlanda i Heartlanda. Muslimani naseljavaju centralno jezgro
Rimlanda i djelimicno ili u cijelosti kontroliraju vazne otoke i poluotoke. Osam od
Sesnaest strateSki najvaznijih pomorskih prolaza su pod potpunom kontrolom
muslimana, dok je jedan pod njthovom djelimi¢nom kontrolom. Opée je poznato
da je dvije treéine svjetskih zaliha nafte smjesteno ispod muslimanskih teritorija na
Srednjem 1 Dalekom istoku i u Centralnoj Aziji. Dodamo li tome zalihe
prirodnoga gasa, zlata, uranijuma i drugih strateskih minerala i energetskih resursa
u muslimanskome svijetu postaju jasniji razlozi zainteresiranosti svjetskih sila za
njegas3

Ipak, nuzno je rusiti mit o velikim prirodnim bogatstvima muslimanskog
svijeta. Ona jesu strateSka ali nisu velika u usporedbi sa SAD ili Rusijom,
naprimjer, a neke od muslimanskih zemalja (Jemen i BangladeS) ubrajaju se u
prirodno najsiromasnije zemlje svijeta, dok arapski svijet i neke druge
muslimanske zemlje (BangladeS) pate od manjka pitke vode. S druge strane, to i
nije toliko bitno. Istrazivanja pokazuju da 64% ekonomskog razvoja ovisi O
ljudskom i drustvenom kapitalu, 16% o fizickom (masine, zgrade i infrastruktura) i
samo 20% o prirodnoM. Polazedi od toga autori izvijestaja Arab Human
Development Reportt2€d2la 'svaki razvoj pocinje sa ljudskim razvojem' (str. v)
te da arapskom, i uopée muslimanskom svijetu sa vise od 1,2 milijarde ljudi, ne
nedostajecsursa ve¢ odluénosti (str. 12).

U muslimanskom svijetu danas mnogo je 'neuspjelih drzava'. Analiticari
ukazuju da su sadasnji rezimi imali dovoljno vremena da se pokazu i dokazu i da

13 Ahmet Davutoglu, “Sukob interesa: jedno objasnjenje svjetskog (néfada/i, vremeval. 4, br. 11,
str. 122-147.
14 Arab Human Development Repoit. 2002



1C

su svoje Sanse zloupotrijebili do krajnjih granica. Drugi zasluzuju svoju Sansu. U
muslimanskom svijetu, gotovo je sigurno, nema ni ekonomskog ni svakog drugog
napretka sa postoje¢im rezimima kao $to ga nije moglo biti ni u Istoc¢noj
Njemackoj ili kao sto ga ne moze biti danas u Sjevernoj Koreji pod komunistima.

Aktuelni rezimi su u tolikoj mjeri potroSeni i korumpirani da su postali
opterecenje za svoje narode. Muslimanski svijet je generacijski najmladi dio svijeta.

Te mlade generacije su nada ali mogu biti i prokletstvo toga svijeta, i one u ovom
trenutku to uglavnom i jesu jer u atmosferi neslobode nemaju priliku realizirati
svoje kreativne potencijale 1 aspiracije ve¢ se otuduju, padaju u apatiju a neki se
prikljucuju radikalnim destruktivnim pokretima.

Nedavna iskustva nekih muslimanskih zemalja sa islamistima na vlasti,
medutim, ne daju puno razloga za optimizam kada je sudbina najdeficitarnijeg
hranjivog sastojka ljudskog dostojanstva u muslimanskom svijetu - slobode u
pitanju. Samo tekuca evolucija nekih islamskih politickih pokreta i njihovih
stavova u pravcu islamgk@luralizma i demokratije predstavljaju tracak nade da
muslimane ¢ekaju bolji dani.

Pored nerazvijene demokratske i uopce civilne svijesti i kulture, svaka
buduca vlast u muslimanskim drustvima morat ¢e se suociti sa nizom drugih
problema (kao Sto je visoka nezaposlenost) i posebno loSim starim navikama koje
ne umiru jednostavno od starosti. Produktivnost u veéini muslimanskih drustava
je neuporedivo niska a prema izvje$tegh Human Development Repof$t2002
87), u arapskim zemljama konstantno opada.

Krvava muslimanska historija, svakako, ne mora biti determinirajuci faktor
muslimanske buducnosti. Jednom je 1 Evropa bila i nestabilna, i zavadena i gusila
se u ¢vrstoj ruci svojih apsolutistickih vladara. Muslimanski svijet danas prolazi
kroz period kreativne tenzije, kroz jedan od najvaznijih perioda intelektualne i
vjerske kreativnosti u islamskoj — i ljudskoj — historiji. U toku je proces
redefiniranja tradicije, islamskih koncepata 1 povijesti; proces slican onom kroz
koji je na svom putu demokratizacije prosSla Evropa. | Zapad i muslimani
inspiraciju za promjene nalaze u svojoj proslosti s tim Sto su je Evropljani nasli u
svojoj pretkrs¢anskoj bastini a muslimani u onoj ranoj islamskoj.

Na tom putu samoodredenja frustracije su brojne, a najizrazenije su one
izazvane simbiozom interesa mocnoga Zapada i lokalnih tirana, zapadnom
podrskom lzraelu, zapadnom okupacijom muslimanskih zemalja i nebrigom za
muslimanske manjine. Za razliku od 19. i prve polovine 20. stolje¢a, danas su
mnogi muslimani svj@smedunarodnih i domacih politickih procesa i njihovih
aktera. Oni su utuceni razvojem dogadaja koje razumiju ali na koje ne mogu
uticati, a ne kamo li ih kontrolirati. U svom ogorcenju oni ponekad daju podrsku
ljudima kao Sto su Saddam Husejn ili Usammiadiin, s kojima, inace, nikada ne
bi skupa zivjeli. U zacaranom cetvorouglu izmedu trenutnih tiranskih rezima
podrzanih od strane veéine sekularne elite, mocnoga Zapada, nemoénih
muslimanskih masa i proganjanih islamskih pokreta, klju¢ promjena drzi Zapad a
najvecu odgovornost ima muslimanska elita. Mnogi rezimi u arapskom svijetu ne
bi svoje sigurnosne aparate uspjeli placati dugo bez izdasne direktne pomoci sa
Zapada. Politicka jednacina muslimanskog svijeta u tom segmentu je prilicno
jednostavna ali fig naznaka da su politicki gospodari svijeta spremni mijenjati
status qltoji im kratkoroc¢no odgovara.

Ono Sto muslimanski narodi danas sve glasnije i svjesnije traze jeste pravo
na samoopredjeljenje, pravo da bez uplitanja sa strane odrede pravae &« kome
kretati njithova drustva. Oni Zele slobodu. Ne cudi $to se pri odredivanju tog
pravca, a nakon neuspjeha “uvezenih rjeSenja” i gorkog iskustva sa “sekularnim
fundamentalizmom” okrecu svojoj autohtonoj kulturi, sto najcesée znaci islamu.

U tom smislu ti novi vjetrovi su izazov zapadnim teorijama modernizacije |
samouvjerenosti Zapada u univerzalnost (F. Fukuyama) ili superiornost (S.
Huntington, Berlusconi) svoje civilizacije.

